
Shri Nrisimha Dvadashanama Stotram

શ્રીનૃસિંહદ્વાદશનામસ્તોત્રમ્ 

હરિઃ ૐ ।
પ્રણમ્ય શિરસા દેવં નૃસિંહં   ભક્તવત્સલમ્ ।
સચ્ચિદાનંદરૂપોઽયં પરિપૂર્ણ જગદ્ગુરૂમ્॥
અસ્ય શ્રીલક્ષ્મીનૃસિંહદ્વાદશનામસ્તોત્રમંત્રસ્ય   પુરંદર ઋષિઃ ।
(વેદવ્યાસો ભગવાન્ ઋષિઃ ।)
શ્રીલક્ષ્મીનૃસિંહો   દેવતા । અનુષ્ટુપ્ છન્દઃ । ક્ષ્રૌમ્બીજમ્ ।
ૐ શ્રી શક્તિઃ । ૐ શ્રીલક્ષ્મીનૃસિંહપ્રીત્યર્થેજપે   વિનિયોગઃ॥
અથ ન્યાસઃ -
ૐક્ષ્રાં અંગુષ્ઠાભ્યાં નમઃ ।
ૐક્ષ્રીં તર્જનીભ્યાં નમઃ ।
ૐક્ષ્રૂં મધ્યમાભ્યાં નમઃ ।
ૐક્ષ્રૈં અનામિકાભ્યાં નમઃ ।
ૐક્ષ્રૌં કનિષ્ઠિકાભ્યાં નમઃ ।
ૐક્ષ્રઃ કરતલકરપૃષ્ઠાભ્યાં નમઃ॥
ૐક્ષ્રાં હૃદયાય નમઃ ।
ૐક્ષ્રીં શિરસે સ્વાહા ।
ૐક્ષ્રૂં શિખાયૈ વષટ્ ।
ૐક્ષ્રૈં કવચાય હું  ।
ૐક્ષ્રૌં નેત્રત્રયાય વૌષટ્ ।
ૐક્ષ્રઃ અસ્ત્રાય ફટ્ ।
અથ ધ્યાનમ્ ।
લક્ષ્મીશોભિતવામભાગમમલં સિંહાસને   સુંદરં
સવ્યે ચક્રધરં ચ નિર્ભયકરં વામેન ચાપં વરમ્ ।
સર્વાધીશકૃતાન્તપત્રમમલં શ્રીવત્સવક્ષઃસ્થલં

વન્દે દેવમુનીન્દ્રવન્દિતપદં લક્ષ્મીનૃસિંહં   વિભુમ્॥
પ્રથમં તુ મહાજ્વાલો દ્વિતીયં તૂગ્રકેસરી ।
તૃતીયં વજ્રદંષ્ટ્રશ્ચ ચતુર્થં તુ વિશારદઃ॥ ૧॥
પઞ્ચમં નારસિંહશ્ચ   ષષ્ઠઃ કશ્યપમર્દનઃ ।
સપ્તમો યાતુહન્તા ચ અષ્ટમો દેવવલ્લભઃ॥ ૨॥
નવ પ્રહ્લાદવરદો દશમોઽનન્તહસ્તકઃ ।
એકાદશો મહારુદ્રો દ્વાદશો દારુણસ્તથા॥ ૩॥
દ્વાદશૈતાનિ નામાનિ નૃસિંહસ્ય   મહાત્મનઃ ।
મન્ત્રરાજેતિ વિખ્યાતં સર્વપાપવિનાશનમ્॥ ૪॥
ક્ષયાપસ્મારકુષ્ઠાદિતાપજ્વરનિવારણમ્ ।
રાજદ્વારે મહાઘોરે સઙ્ગ્રામે  ચ જલાન્તરે॥ ૫॥
ગિરિગહ્વાર આરણ્યે વ્યાઘ્રચોરામયાદિષુ ।
રણે ચ મરણે ચૈવ શમદં પરમં શુભમ્॥ ૬॥
શતમાવર્તયેદ્યસ્તુ મુચ્યતે વ્યાધિબન્ધનાત્ ।
આવર્તયેત્સહસ્રં તુ લભતે વાઞ્છિતં ફલમ્॥ ૭॥
ઇતિ શ્રીબ્રહ્મપુરાણે બ્રહ્મનારદસંવાદે
શ્રીલક્ષ્મીનૃસિંહદ્વાદશનામસ્તોત્રં   સમ્પૂર્ણમ્ ।
variations

વજ્રનખસ્તૃતીયં તુ ચતુર્થન્તુ વિદારણઃ ।
સપ્તમં રિપુહન્તા ચ
દ્વાદશં કરુણાનિધિઃ

